
IZVJEŠTAJ O REVIZIJI FINANSIJSKIH IZVJEŠTAJA

na dan 31. decembra 2002. godine

FEDERALNA DIREKCIJA ROBNIH REZERVI 

SARAJEVO

Sarajevo, juli/srpanj 2003. godine

MENADŽMENTU

FEDERALNE DIREKCIJE ROBNIH REZERVI

IZVJEŠTAJ  REVIZORA

Obavili smo reviziju finansijskih-financijskih izvještaja Federalne direkcije robnih rezervi  iskazanu na stranicama 1 do 9 za godinu koja je završila 31.decembra 2002.godine.Za ove izvještaje odgovornost snosi rukovodstvo Federalne direkcije robnih rezervi.Naša odgovornost svodi se na izražavanje mišljenja o tim finansijskim izvještajima na temelju provedene revizije.

1. Reviziju smo obavili,na osnovu ovlaštenja u skladu sa Zakonom o reviziji, a u skladu sa INTOSAI međunarodnim standardima.Ovi standardi zahtijevaju planiranje i obavljanje revizije tako da revizija pruži razumno uvjerenje o tome ima li u finansijskim izvještajima značajnih pogrešaka kao i da li su finansijske transakcije izvršene u skladu sa zakonskim propisima.Revizija je uključila ispitivanje,testiranje i prikupljanje dokaza koji potkrepljuju iznose i objave u finansijskim izvještajima.Revizija je također obuhvatila ocjenu primjenjenih računovodstvenih načela i vrednovanje sveukupne prezentacije finansijskih izvještaja i ocjenu primjene propisa.Vjerujemo da je provedena revizija pouzdani osnov za izražavanje našeg mišljenja.

2. Nakon obavljene revizije finansijskih izvještaja Federalne direkcije robnih rezervi Sarajevo, skrećemo pažnju na slijedeću činjenicu :

· nepostojanje adekvatnog sistema internih kontrola u oblasti skladištenja i čuvanja robnih rezervi u tuđim skladištima koje bi u potpunosti bile dostatne za punu zaštitu imovine i sredstava od gubitaka namjernih ili nenamjernih.

3. Prema našem mišljenju,finansijski izvještaji Federalne direkcije robnih rezervi Sarajevo daju istinit i fer pregled u svim značajnim aspektima o položaju i finansijskim rezultatima poslovanja za godinu koja je završila 31.12.2002.godine,osim za efekat usklađivanja iz prethodnog stava.

IZVJEŠTAJ

O IZVRŠENOJ  REVIZIJI

FINANSIJSKIH IZVJEŠTAJA

FEDERALNE DIREKCIJE ROBNIH REZERVI SARAJEVO

NA DAN 31.12.2002.GODINE

1 UVOD

Obavili smo reviziju finansijskih izvještaja Federalne direkcije robnih rezervi (u daljem tekstu Direkcija) za godinu koja je završila 31.decembra 2002. godine na osnovu odredbi člana 10. Zakona o reviziji budžeta/proračuna u FBiH.

Reviziju finansijskih izvještaja za 2002 godinu  su obavili:

Admir Džumhur, - revizor 

Jadranka Novak,  -mlađi revizor

Revizija je s prekidima obavljena u prostorijama Direkcije u periodu od 05.maja do 24.juna 2003. godine u prisustvu ovlaštenih predstavnika Direkcije.

1.1 Prethodna revizija

Ured za reviziju budžeta/proračuna FBiH obavio je reviziju finansijskih izvještaja kod Direkcije za godinu koja je završila 31.12.2001.godine i sačinio Izvještaj o reviziji broj UR-007,019,022-04/02.

Revizijom finansijskih izvještaja za godinu koja je završila 31.12.2001. godine kod Direkcije, utvrđeno je da :

· nema saglasnosti premijera i njegovog zamjenika za isplatu naknada za smještaj zaposlenih 

· dio stalnih sredstava dobiven donacijama nije procjenjen i proknjižen.

Revizijom finansijskih izvještaja za 2002. godinu kod Direkcije, utvrđeno je da nije ispoštovana preporuka koja se odnosi na dobijanje saglasnosti za smještaj dva zaposlena.

2 OPĆI DIO

Direkcija djeluje na osnovu Zakona Federalnim robnim rezervama i vrši stručne i druge poslove koji se odnose na Federalne robne rezerve, provodi mjere radi intervencije na tržištu, bilansira robe za potrebe rezervi Federacije, sarađuje sa Federalnim organima i organima za robne rezerve u kantonima.

Sjedište Direkcije je u Sarajevu.

Sredstva za finansiranje djelatnosti Direkcije osiguravaju se u budžetu Federacije i vlastitom djelatnošću.

Direkcija je finansijsko poslovanje u 2002.godini obavljala preko Jedinstvenog računa trezora FBiH.

Ukupan broj zaposlenih na kraju godine u Direkciji iznosi 22,broj zaposlenih planiran budžetom iznosi 24, dok planirani broj zaposlenih pravilnikom o sistematizaciji iznosi 27.

U toku 2002. godine evidentirana su 3.prekida radnog odnosa(direktor i zamjenik direktora razrješeni  rješenjem Vlade FBiH, a jednom radniku prestao radni odnos istekom roka od 3.mjeseca).

U toku 2002. godine Direkcija je izvršila prijem 3. radnika (direktora i zamjenika direktora koje je imenovala Vlada FBiH i jednog radnika na određeno vrijeme na 3. mjeseca).

Revizijom nisu utvrđene nepravilnosti u prijemu radnika.

Napominjemo da Direkcija nije predala godišnji obračun u zakonski propisanom roku.

Godišnji izvještaj Direkcije usvaja Vlada FBiH do dana završetka revizije nije usvojen.

3 CILJ  REVIZIJE

Cilj revizije finansijskih izvještaja je da omogući revizoru da izrazi mišljenje o tome da li su finansijski izvještaji pripremljeni u svakom značajnom pogledu, u skladu sa važećom regulativom. Cilj revizije je i ocjena računovodstvenog sistema kao i ocjena sistema internih kontrola u smislu da li su prikladno postavljene za sprečavanje ili otkrivanje značajnog pogrešnog  prikazivanja i da li sistem internih kontrola funkcioniše.

Cilj revizije je da se ispitaju  finansijski izvještaji kako bi se steklo razumno uvjerenje da su isti u svim značajnim iznosima realno i objektivno predstavljeni, cjeloviti i valjani, da su sve radnje oko utroška javnog novca pravilno poduzete, dovršene, plaćene i registrirane kao i usaglašene sa važećom regulativom.

Cilj revizije je dati preporuke za dalji rad, sa naglaskom na što efikasniju i ekonomičniju zaštitu imovine i trošenju sredstava, kao i stvaranje podloge za uvođenje, primjenu i efikasan rad interne kontrole.

NALAZI  I  PREPORUKE

        4.1     Menadžment i sistem internih kontrola

Menadžment Agencije osmislio je i normativno regulisao određeni vid sistema internih kontrola,a to se ogleda prvenstveno kroz sistematizaciju radnih mjesta  koja ćini sastavni dio Pravilnika o unutrašnjoj organizaciji Agencije.

U navedenom Pravilniku daje se opis poslova i zadataka,uslovi koji su neophodni za obavljanje svakog pojedinog posla,broj izvršilaca,vrstu  i složenost posla kao i djelokrug rada sa tačnim nadležnostima.

Tim za reviziju je utvrdio nepostojanje adekvatnog sistema internih kontrola u oblasti skladištenja i čuvanja robnih rezervi u tuđim skladištima koje bi u potpunosti bile dostatne za punu zaštitu imovine i sredstava od gubitaka namjernih ili nenamjernih, kako ne bi dolazilo do otuđenja i nepravilnog manipulisanja sa robnim rezervama, a što je bio slučaj u 2000 i 2001 godini.
Preporuke menadžmentu :

· menadžment treba da uspostavi takvu funkciju interne kontrole kao skup postupaka koji će onemogučiti svim licima koji dolaze u kontakt sa robnim rezervama mogučnost otuđenja, odnosno nepravilnu manipulaciju s robnim rezervama.

         4.2     Usklađenost sa zakonskim propisima

U svom poslovanju Direkcija  nije potpuno primjenjivala Uredbu o postupku nabavke robe, usluga i ustupanja radova, Uredbu o naknadama i drugim materijalnim pravima rukovoditelja izvršnih organa vlasti F BiH i službenika federalnih  ministarstava i drugih tijela Federalne uprave i Zakona o porezu na promet proizvoda i usluga.

4.3     Izvršenje budžeta

         4.3.1.   Prihodi

Revizijom je utvrđeno da Direkcija nema neporeznih ( vlastitih ) prihoda, odnosno nisu evidentirani vlastiti prihodi kako u evidencijama Direkcije tako ni u glavnoj knjizi Trezora.

4.3.2.   Rashodi i izdaci

Na dan 31.12.2002. godine rashodi i izdaci u financijskim izvještajima Direkcije iznosili su 4.329.137 KM. 

Također Vlada Federacije BiH Zaključkom broj 515/2002 godine od 3.10.2002. godine smanjuje Budžet Direkcije ( Službene novine F BiH 12/02 ) za 29.068 KM.

Budžet Direkcije usvojen na Parlamentu iznosio je 5.076.070 KM, dok Budžet po Odluci Vlade iznosi 5.047.002 KM.

	Red.

broj
	O P I S
	Budžet za 2002. god.
	 Budžet po Odluci Vlade
	Izvršenje budžeta za 2002.god.
	Indeks

5/3



	1
	2
	3
	4
	5
	6

	 RASHODI  I IZDACI (I+II)
	5.076.070
	5.047.002
	4.329.137
	85,28

	I  Tekući rashodi ( a+b+c+d)
	1.107.920
	1.078.853
	836.272
	75,47

	a)  Plaće Iinaknad, troškovi uposlen.
	342.100
	365.200
	359.746
	10,15

	1.
	  Bruto plaće i naknade
	242.100
	259.000
	256.074
	105,77

	2.
	  Naknade troškova zaposlenika
	100.000
	106.200
	103.673
	103,67

	b) Doprinosi poslodavca
	26.900
	28.600
	28.480
	105,87

	3.
	Doprinosi na teret poslodavca
	26.900
	28.600
	28.480
	105,87

	c) Izdaci za materijal i usluge (od 4 do12)
	738.920
	682.053
	447.766
	60,59

	4.
	Putni troškovi
	5.880
	5.837
	5.447
	92,63

	5.
	Izdaci za energiju 
	8.526
	7.525
	4.674
	54,82

	6.
	Izdaci za komunalne usluge
	43.512
	25.711
	15.007
	34,48

	7.
	Nabavka materijala
	7.350
	1.123
	558
	7,59

	8
	Izdaci za usluge prijevoza i goriva
	5.194
	7.194
	7.182
	138,27

	9.
	Unajmljivanje imovine i opreme
	603.680
	603.680
	387.922
	64,25

	10.
	Izdaci za tekuće održavanje
	10.486
	12.255
	11.549
	110,13

	11.
	Izdaci za osiguranje bankarske usluge
	5.586
	5.586
	4.129
	73,91

	12.
	Ugovorene usluge
	48.707
	13.142
	11.298
	23,19

	13.
	Rashodi od internih transakcija
	-
	-
	180
	-

	d) Tekući transferi ( od-do- )
	-
	-
	-
	-

	II Izdaci za nabavku stalnih sredstava ( od-do)
	3.968.150
	3.968.150
	3.492.865
	88,02

	14.
	Nabavka opreme
	-
	3.000
	2.052
	-


Pojedina prekoračenja u izvršenju budžeta iz tabele pokrivena su Odlukama Vlade F BiH o unutarnjoj preraspodjeli sredstava budžeta, ali nisu odobrena od strane Parlamenta.

Plaće i naknade

U 2002. godini na ime bruto plaća i naknada troškova uposlenih isplaćeno je ukupno 359.516 KM što iznosi 42,99 % u odnosu na ostvarene tekuće rashode. 

Tim za reviziju je konstatirao da je u toku 2002. godine došlo do povećanja broja uposlenih u odnosu na broj uposlenih utvrđen Proračunom za 2002. godinu. Razlog povećanja sa 24 uposlena na 25 je smjena direktora i zamjenika direktora koji su po Rješenjima  Vlade Federacije BiH stavljeni na raspolaganje i u skladu sa Zakonom o radnim odnosima i plaćama službenika tijela uprave ostvarivali pravo na plaću i druga prava iz radnog odnosa.

Revizijom je utvrđeno da se plaće i naknade uposlenika obračunavaju i isplaćuju temeljem Pravilnika  o radnim odnosima i plaćama službenika Direkcije koji je usklađen sa važećim Federalnim propisima koji reguliraju ovu oblast.

Naknade troškova uposlenih isplaćene su u iznosu 103.673 KM a najznačajnije stavke odnose se na:

	· naknade za prijevoz sa posla i na posao
	10.940 KM

	· naknade za topli obrok
	46.036 KM

	· regres za godišnji odmor

	12.577 KM

	· naknade za korištenje osobnog vozila  
	8.482 KM

	· naknade za troškove smještaja  
	8.300 KM

	· naknade za odvojeni život  
	6.353 KM


Sve navedene naknade uposlenicima izuzev naknada za troškove smještaja isplaćene su u skladu sa Uredbom o naknadama i drugim materijalnim pravima rukovoditelja izvršnih organa vlasti Federacije BiH i službenika Federalnih ministarstava i drugih tijela federalne uprave.

Revizijom je konstatirano da za korištenje privatnog smještaja nije bilo odobrenja Premijera i zamjenika premijera mada je Direkcija upućivala zahtjev za ovo odobrenje. Također je konstatirano da direkcija robnih rezervi nije obračunala i izmirila porez na usluge, obzirom da je Ugovor o najmu za smještaj zaključen sa građanskom osobom.

Preporuke menadžmentu: 

po osnovu Ugovora o podstanarskom odnosu- naknade za smještaj ostvarivati u skladu sa Uredbom o naknadama i drugim materijalnim pravima rukovoditelja izvršnih organa vlasti Federacije BiH i službenika Federalnih ministarstava i drugih tijela Federalne uprave.

· dosljedno primjenjivati Zakon o porezu na promet proizvoda i usluga

Izdaci za materijal i usluge iskazane su u iznosu 447.776 KM i čine 60,59 % od odobrenog proračuna.

U ovim izdacima najznačajniju stavku predstavljaju izdaci za unajmljivanje imovine i opreme  u iznosu od 387.922 KM.

Tim za reviziju je konstatirao da se izdaci odnose na najam poslovnog i skladišnog prostora. Za najam poslovnog prostora u Sarajevu godišnja zakupnina iznosi 75.736 KM, a zakupodavac je Šipad export-import Sarajevo sa kojim je Direkcija sklopila ugovor na bazi prikupljanja više ponuda još 1998. godine koji je produžen do 2003. godine.

U 2002. godini  Direkcija je temeljem javnog nadmetanja za koja je prethodno dobila suglasnost Ministarstva financija  F BiH i na osnovu Zapisnika komisija izvršila izbor najpovoljnijeg ponuđača za zakup poslovnih prostorija u Mostaru.

Metodom uzorka, konstatirano je da je zakup skladišnog prostora izvršen temeljem sklopljenih ugovora sa zakupodavcima, a skladišnina se plaća temeljem mjesečno ispostavljenih faktura. Na ovim izdacima evidentirani su i izdaci za tekuće održavanje načinjeni u skladištu «Matrez» Visoko.

Za odabir najpovoljnijeg ponuđača – izvođača u potpunosti je ispoštovana Uredba o nabavci roba, usluga i ustupanju radova.

Za usluge opravki i održavanje vozila nije prikupljeno više ponuda, a ukupni izdaci po ovom osnovu iznose 6.237 KM. Na ime osiguranja zaposlenih ukupni izdaci iznose 3.600 KM, konstatirano je da postoji polica osiguranja zaključena sa Sarajevom osiguranjem, ali nije proveden postupak prikupljanja više ponuda.

Ugovorene usluge su isplaćene u iznosu od 11.298 KM, a najznačajnije stavke odnose se na:

	· usluge medija


 
 
	 760  KM

	· usluge štampanja

  
 
	 272  KM

	· usluge reprezentacije



	1.865  KM

	·  izdaci za informiranje



	2.892  KM


Svi navedeni izdaci su isplaćeni temeljem ispostavljenih faktura od dobavljača, a za troškove reprezentacije postoji Rješenje direktora o mjesečnom trošenju ovih sredstava u iznosu od 150 KM.

Rashodi od internih transakcija u iznosu od 180. KM odnose se na internu fakturu Službe za zajedničke poslove organa i tijela FBiH u iznosu od 60 KM i fakturu Federalnog ministarstva pravde za pretplatu na časopis u iznosu od 120 KM.

Preporuke menadžmentu:

· Trajno riješiti pitanje vlastitog uredskog i skladišnog prostora u saradnji sa Vladom FBiH.

4.4   Stalna sredstva

Direkcija je izvršila popis stalnih sredstava i sačinila izvještaje o popisu navedenih vrijednosti.

Revizijom popisa stalnih sredstava utvrđeno je da je Direkcija donijela Rješenje o imenovanju  komisije za popis stalnih sredstava, sitnog inventara u upotrebi, novčanih sredstava, obaveza i potraživanja  broj 01-14-834-1/02 od 27.12.2002.godine.  

Direkcija je postupila u skladu sa izvještajima komisije o popisu i izvršila   usaglašenja knjigovodstvenog stanja sa stvarnim stanjem, što je u skladu sa odredbama člana 73. Pravilnika o knjigovodstvu budžeta/proračuna u FBiH.

Nabavna vrijednost stalnih sredstava iznosi 10.089.992 KM, ispravka vrijednosti stalnih sredstava iznosi 167.339 KM, a sadašnja vrijednost iznosi 9.222.653 KM.

Vrijednost stalnih sredstava prema usaglašenim knjigovodstvenim evidencijama na dan 31.12.2002. godine, prikazana je u slijedećoj tabeli :

	Red.

broj
	OPIS
	Nabavna

vrijednost
	Ispravka

vrijedosti
	Sadašnja

vrijedost

	1.
	Kancelarijska oprema
	38.098
	14.746
	23.352

	2.
	Ostala oprema
	42.785
	21.393
	21.392

	3.
	Prevozna oprema
	108.256
	82.891
	25.365

	4.
	Kompjuterska oprema
	 74.924
	48.309
	26.615

	5.
	Robne rezerve
	9.825.929
	-
	9.825.929

	
	UKUPNO
	10.089.992
	167.339
	9.922.653


Revizijom je utvrđeno da je Direkcija u 2002. godini izvršila nabavku stalnih sredstava u iznosu od 3.494.917 KM, odnosno izvršeni su kapitalni izdaci koji su bili planirani budžetom za 2002. godinu. Izvršena je nabavka kompjuterske opreme i softvera za godišnji obračun u iznosu od 2.052 KM  i nabavka robnih rezervi u ukupnom iznosu od 3.492.865 KM.Revizijom navedenih nabavki u dijelu koji se odnosi na poštivanje procedura Uredbe o postupku nabavke robe, usluga i ustupanja radova, utvrđeno je da je navedena Uredba u potpunosti  ispoštovana.

Takođe, uvidom u dokumentaciju o nabavci robnih rezervi kod Direkcije, utvrđeno je da je Direkcija ispoštovala odredbe člana 10. Zakona o Federalnim robnim rezervama (''Sl. Novine FBiH'', broj 46/99).

 Revizijom nabavki i izdavanja robnih rezervi, utvrđeno je da za svaku nabavku robnih rezervi, bilo da se radi o nabavci prhrambenih proizvoda ili naftnih derivata postoji valjana (propisana) dokumentacija( otpremnice, izlazi robe, prijemnice robe, nalozi za otpremu i ugovori o skladištenju robnih rezervi) potpisana od strane ovlaštenih lica.

4.5   Novčana sredstva

Novčana sredstva su se vodila preko računa trezora FBiH, odnosno Direkcija nije imala vlastitih otvorenih računa kod poslovnih banaka.

Napominjemo da sredstva u iznosu od 1.546.556,99 KM koja se nalaze na računu Hercegovačke banke d.d. Mostar nisu dostupna Direkciji jer banka se nalazi pod prinudnom upravom od strane međunarodne zajednice pa do okončanja postupka sredstva su blokirana.

 Revizijom novčanih sredstava, utvrđeno je da je formirana popisna komisija za popis novčanih sredstava,potraživanja i obaveza, i da je navedena komisija izvršila popis navedenih vrijednosti i sačinila izvještaj o izvršenom popisu. 

4.6   Potraživanja i razgraničenja

Na bilansnim pozicijama Direkcije iskazana su potraživanja i razgraničenja u iznosu od 6.598.294 KM, a odnose se na : 

Kratkoročna potraživanja u iznosu od 5.100.484 KM,

Finansijske i obračunske odnose sa drugim povezanim jedinicima ( veza pismo Ministarstva finansija FBiH) u iznosu od 1.497.810 KM.

Kratkoročna potraživanja u iznosu od 5.100.484 KM, odnose se na potraživanja od Federalnog ministarstva odbrane za isporučene naftne derivate u iznosu od 3.553.927 KM( navedena potraživanja datiraju iz ranijih godina) i na potraživanja od Hercegovačke banke d.d. Mostar u iznosu od 1.546.557 KM.

Iskazano stanje finansijskih i obračunskih odnosa sa drugim povezanim jedinicama u iznosu od 1.497.810 KM, u skladu sa instrukcijom Ministarstva finansija FBiH predstavlja bilansnu neravnotežu.

Revizijom potraživanja, utvrđeno je da je formirana popisna komisija za popis novčanih sredstava,potraživanja i obaveza, i da je navedena komisija izvršila popis navedenih vrijednosti i sačinila izvještaj o izvršenom popisu. 

Preporuke menadžmentu :

· Menadžment pomoću Vlade FBiH, treba, putem otpisa ili povrata konačno zatvoriti potraživanje od Federalnog ministarstva odbrane za isporučene naftne derivate.

4.7   Obaveze i razgraničenja

Direkcija je iskazala ukupne obaveze i razgraničenja u 2002.godini u iznosu od  6.598.294 KM, a odnose se na :

obaveze prema dobavljačima u iznosu od 2.999.568 KM ;

obaveze prema radnicima u iznosu od  29.119 KM;

razgraničenja u iznosu od 3.569.607 KM.

Obaveze prema radnicima se odnose na neisplaćene bruto plaće, topli obrok i naknade za prevoz s posla i na posao za decembar 2002. godine.

Razgraničenja u iznosu od 3.569.607 KM se odnose na razgraničene, odnosno nenaplačene prihode Direkcije ( nenaplačeni prihodi od Federalnog ministarstva odbrane u iznosu od 3.553.927 KM i ostale prihode u iznosu od 15.680 KM ).

Revizijom obaveza, utvrđeno je da je formirana popisna komisija za popis novčanih sredstava,potraživanja i obaveza, i da je navedena komisija izvršila popis navedenih vrijednosti i sačinila izvještaj o izvršenom popisu. 

4 RAČUNOVODSTVO

Finansijski iskazi su rađeni na propisanim obrascima, u obliku i sadržaju finansijskih izvještaja kako to propisuju odredbe Uredbe o računovodstvu budžeta/proračuna u FBiH.

Knjigovodstvo se je u potpunosti vodilo u skladu sa Pravilnikom o knjigovodstvu.

Revizijom je utvrđeno da su usvojene računovodstvene politike.

Knjigovodstvene evidencije  prikazuju u potpunosti hronološki obrađene poslovne promjene i  daju potrebni nivo informacija o stanjima pojedinih stavki imovine ,obaveza, potraživanja, ostvarenim prihodima i rashodima za Direkciju.

Softver za vođenje  knjigovodstva u potpunosti ne zadovoljava potrebe Direkcije, treba osigurati radnu stanicu za unos podataka u glavnu knjigu Trezora FBiH.

5 ZAKLJUČAK :

Tokom obavljanja revizije konstatovane su manje nepravilnosti i slabosti u funkcionisanju Direkcije u slijedećim oblastima :

· nepostojanje adekvatnog sistema internih kontrola u oblasti skladištenja i čuvanja robnih rezervi u tuđim skladištima koje bi u potpunosti bile dostatne za punu zaštitu imovine i sredstava od gubitaka namjernih ili nenamjernih, kako ne bi dolazilo do otuđenja i nepravilnog manipulisanja sa robnim rezervama, a što je bio slučaj u 2000 i 2001 godini.

· nedosljednosti u primjeni Uredbe o postupku nabavke robe, usluga i ustupanja radova, Uredbe o naknadama i drugim materijalnim pravima rukovoditelja izvršnih organa vlasti F BiH i službenika federalnih  ministarstava i drugih tijela Federalne uprave i Zakona o porezu na promet proizvoda I usluga.

Vjerujemo da će menadžment Direkcije u potpunosti ukloniti uočene slabosti u 2003.godini, a na osnovu njihove predanosti u izgradnji institucije, transparentnosti u radu i poštujući poštivanju pozitivnih zakonskih propisa.

U ostavljenom roku Direkcija se očitovala u vezi sa Izvještajem o reviziji finansijskih izvještaja za 2002.godinu sa obrazloženjem navedenih propusta. Od primjedbi koje su navedene u očitovanju najznačajnija primjedba se odnosila na troškove zakupa uredskog i skladišnog prostora koja je razmotrena i inkorporirana u konačnu verziju Izvještaja.

Sheet1

		Red.		O P I S		Budžet		Raspoloživa sredstva		Izvršenje budžeta		Indeks

		broj										5-Mar

		RASHODI  I IZDACI (I+II)				5,076,070		5,047,002		4,329,137		85.28

		I  Tekući rashodi ( a+b+c+d)				1,107,920		1,078,853		836,272		75.47

		Plaće i naknad, troškovi uposlen.				342,100		365,200		359,746		10.15

		1.		Bruto plaće i naknade		242,100		259,000		256,074		105.77

		2.		Naknade troškova zaposlenika		100,000		106,200		103,673		103.67

		Doprinosi poslodavca				26,900		28,600		28,480		105.87

		3.		Doprinosi na teret poslodavca		26,900		28,600		28,480		105.87

		Izdaci za materijal i usluge				738,920		682,053		447,766		60.59

		4.		Putni troškovi		5,880		5,837		5,447		92.63

		5.		Izdaci za energiju		8,526		7,525		4,674		54.82

		6.		Izdaci za komunalne usluge		43,512		25,711		15,007		34.48

		7.		Nabavka materijala		7,350		1,123		558		7.59

		8		Izdaci za usluge prijevoza i goriva		5,194		7,194		7,182		138.27

		9.		Unajmljivanje imovine i opreme		603,680		603,680		387,922		64.25

		10.		Izdaci za tekuće održavanje		10,486		12,255		11,549		110.13

		11.		Izdaci za osiguranje bankarske usluge		5,586		5,586		4,129		73.91

		12.		Ugovorene usluge		48,707		13,142		11,298		23.19

		13.		Rashodi od internih transakcija		-		-		180		-

		d) Tekući transferi ( od-do- )				-		-		-		-

		Izdaci za nabavku stalnih sredstava				3,968,150		3,968,150		3,492,865		88.02

		14.		Nabavka opreme		-		3,000		2,052		-

Sheet1

		Red.		O P I S		Budžet za 2002. god.		Raspoloživa sredstva 31.12.2002.		Izvršenje budžeta za 2002.god.		Indeks

		broj										5-Mar

		1		2		3		4		5		6		100.00%

		RASHODI  I IZDACI (I+II)				5,076,070		5,047,002		4,329,137		85.28

		I  Tekući rashodi ( a+b+c+d)				1,107,920		1,078,853		836,272		75.47

		a)  Plaće Iinaknad, troškovi uposlen.				342,100		365,200		359,746		10.15

		1.		Bruto plaće i naknade		242,100		259,000		256,074		105.77		5.92%

		2.		Naknade troškova zaposlenika		100,000		106,200		103,673		103.67		2.39%

				Doprinosi poslodavca		26,900		28,600		28,480		105.87		0.66%

		3.		Doprinosi na teret poslodavca		26,900		28,600		28,480		105.87

		c) Izdaci za materijal i usluge (od 4 do12)				738,920		682,053		447,766		60.59

		4.		Putni troškovi		5,880		5,837		5,447		92.63		0.13%		1.02%		Ostali izdaci za materijal i usluge

		5.		Izdaci za energiju		8,526		7,525		4,674		54.82		0.11%

		6.		Izdaci za komunalne usluge		43,512		25,711		15,007		34.48		0.35%

		7.		Nabavka materijala		7,350		1,123		558		7.59		0.01%

		8		Izdaci za usluge prijevoza i goriva		5,194		7,194		7,182		138.27		0.17%

		9.		Unajmljivanje imovine i opreme		603,680		603,680		387,922		64.25		8.96%

		10.		Izdaci za tekuće održavanje		10,486		12,255		11,549		110.13		0.27%

		11.		Izdaci za osiguranje bankarske usluge		5,586		5,586		4,129		73.91		0.10%

		12.		Ugovorene usluge		48,707		13,142		11,298		23.19		0.26%

		13.		Rashodi od internih transakcija		-		-		180		-		0.00%

		d) Tekući transferi ( od-do- )				-		-		-		-

				Izdaci za nabavku stalnih sredstava		3,968,150		3,968,150		3,492,865		88.02		80.68%

		14.		Nabavka opreme		-		3,000		2,052		-






